
ᓄᓇᐅᑉ ᕿᕿᓂᖓᑕ ᐊᖅᑯᑖ 

 

 

ᑲᐃᐅᓪ ᐋᕐᑦ, ᖃᐅᔨᓴᖅᑎ 

ᐹᑐᕆᒃ ᒨᕕ, ᖃᐅᔨᓴᖅᑎ 

ᓲᓴᓐ ᓇᑖᓕ, ᖃᐅᔨᓴᖅᑎᒻᒪᕆᒃ 

ᔮᑭ ᕼᐊᖕ, ᖃᐅᔨᓴᖅᑎ 

ᑭᐊᓯ ᑭᐊᓐᑦ, ᖃᐅᔨᓴᖅᑎ 

ᑖᓂ ᑐᕋᖕᒨ, ᖃᐅᔨᓴᖅᑎᐅᑉ ᐃᑲᔪᖅᑎᖓ 

ᑲᔾ ᓚᐃᓄ, ᖃᐅᔨᓴᖅᑎᐅᑉ ᐃᑲᔪᖅᑎᖓ 

 

ᕗᑦᐅᐃᓪ ᓯᓚᐅᑉ ᖃᓄᐃᓐᓂᖓᓂ ᖃᐅᔨᓴᕐᕕᒃ 

149 ᕿᔪᐃᑦ Hole Rd, Falmouth Massachusetts 02540 USA 

 

  



2024−ᒥ, ᖃᐅᔨᓴᖅᑎᕗᑦ ᓴᖅᑭᑦᑎᓚᐅᖅᐳᑦ ᖃᐅᔨᓴᖅᑐᓕᕆᓂᕐᒧᑦ ᐱᓕᕆᔾᔪᑎᓂᒃ ᒪᕐᕉᖕᓂ ᓄᑖᓂᒃ ᐃᓂᓂᒃ ᓄᓇᕗᒻᒥ. 
ᑖᒃᑯᐊ ᖃᐅᔨᓴᕈᑏᑦ ᖃᐅᔨᓴᓲᑦ ᓯᓚᐅᑉ ᖃᓄᐃᓐᓂᖓᓂᑦ, ᓯᓚᕐᔪᐊᑉ ᐅᔅᓯᒃᓯᕙᓪᓕᐊᔾᔪᑎᖏᓐᓂᒡᓗ. ᐱᔾᔪᑎᒋᔭᖓ 
ᖃᐅᔨᓴᕐᓂᕆᔭᑦᑕ ᑐᑭᓯᐅᒪᔪᒪᓂᐅᕗᖅ ᖃᓄᖅ ᐊᔾᔨᒌᙱᑦᑐᑦ ᐊᕕᒃᓯᒪᓂᕆᔭᐅᔪᑦ ᐅᑭᐅᖅᑕᖅᑐᒥ ᑭᐅᓯᕙᖕᒪᖔᑕ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ, ᐱᐅᓯᒋᐊᖅᑎᑦᑎᔪᒪᓂᕐᒧᓪᓗ ᐊᑐᖅᑕᐅᔪᓐᓇᖅᑐᓂᒃ ᓯᕗᓂᒃᓴᒥ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ. 
ᐊᒻᒪᓗ, ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᐊᑐᐃᓐᓇᐅᖁᒐᑦᑎᒍᑦ ᓄᓇᓕᐅᔪᓄᑦ ᐃᖅᑲᓇᐃᔭᕐᕕᒋᔭᑦᑎᓐᓄᑦ, 
ᐃᓱᒪᓕᐅᕈᓐᓇᕐᓂᐊᕐᒪᑕ ᓄᓇᖏᑕ ᒥᒃᓵᓄᑦ. 

ᐊᖏᖅᑕᐅᓚᐅᖅᑎᓪᓗᒋᑦ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂᑦ, ᓄᓇᕗᑦ ᒐᕙᒪᒃᑯᖏᑦ, ᐊᒻᒪᓗ ᕼᐊᒻᓚᒃᑯᑦ, 
ᒥᑦᑎᒪᑕᓕᒻᒧᓚᐅᖅᑯᒍᑦ ᐊᒻᒪᓗ ᖃᐅᓱᐃᑦᑐᒧᑦ ᐋᖅᑮᔭᖅᑐᖅᑐᑕ ᖃᐅᔨᓴᐅᑎᐅᔪᓂᑦ. ᐃᓂᕗᑦ ᐃᓚᖃᖅᐳᑦ ᐊᑕᐅᓯᕐᒥᒃ 
ᓴᕕᕋᔭᖕᒥᒃ ᖄᓕᖅᓯᒪᔪᒥᒃ, ᖃᐅᔨᔾᔪᑎᓂᒃ ᐆᒃᑐᕋᖅᓯᕙᒃᑐᓂᒃ ᓯᓚᐅᑉ ᖃᓄᐃᓕᖓᓂᖓᓂᒃ, ᖃᐅᔨᔾᔪᑎᓂᒃ ᐆᒃᑐᕋᖅᓯᕙᒃᑐᓂᒃ 
ᐱᑕᖃᕐᓂᖓᓂᒃ ᐃᓯᐊᕿᑎᑕᐅᕙᒃᑑᑉ ᓱᕈᖅᐸᓪᓕᐊᓂᖓᓂᒃ ᐳᔪᕐᓗᖕᒥᒃᓗ ᐊᓂᖅᓵᖅᑐᒐᕐᒥ, ᐆᒻᒪᖅᑯᒻᒧᓪᓗ ᐋᖅᑭᒃᓯᒪᔪᒥᒃ 
ᓯᕿᓂᕐᒧᑦ ᐆᒻᒪᖅᑯᑎᑖᕈᑎᓂᒃ, ᐊᓄᕆᒧᑦ ᐸᐅᕋᐅᔭᓂᒃ, ᐹᑕᓖᓂᒡᓗ. ᑖᒃᑯᐊ ᐱᖁᑎᑦ ᐊᕐᕌᒍᓄᑦ ᑕᓪᓕᒪᓄᑦ 
ᐊᑐᖅᑕᐅᖏᓐᓇᕐᓂᐊᖅᑐᑦ, ᐲᖅᑕᐅᑦᑎᐊᕈᓐᓇᖅᓯᓗᑎᒡᓗ ᐱᓕᕆᐊᒃᓴᕗᑦ ᐃᓱᓕᑉᐸᑦ. 

ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ ᒥᑦᑎᒪᑕᓕᖕᒥᑦ ᖃᐅᓱᐃᑦᑐᒥᓪᓗ ᑕᑯᑎᑦᓯᔪᑦ ᐅᕙᑦᑎᓐᓂᑦ ᓄᓇ ᐱᔪᓐᓇᕆᐊᖓᓂᑦ 
ᐳᔪᕐᓗᒻᒥᑦ ᐊᐅᔭᒃᑯᑦ, ᓯᓚᒦᙶᕐᓗᓂ ᑐᖅᑯᖅᑕᐅᓗᓂᓗ ᓄᓇᒥᑦ. ᐅᑭᐊᒃᓵᒃᑯᑦ ᐅᑭᐅᒃᑯᓪᓗ, ᓄᓇ ᐊᓂᕙᓪᓕᐊᓕᓲᖅ 
ᐸᐅᒃᓴᒥᑦ ᓯᓚᒧᑦ. ᖃᐅᔨᓴᖅᑳᕆᐊᖃᕐᓂᐊᖅᑐᒍᑦ ᐊᑕᐅᓯᕐᒥᑦ ᐊᕐᕌᒍᓕᒫᒥᑦ ᑎᑎᕋᖅᓯᒪᔪᓂᑦ ᖃᐅᔨᓴᖅᑕᐅᓂᑯᓂᑦ 
ᑕᒪᒃᑮᓐᓂᑦ ᐃᓂᒋᔭᐅᔪᓂᑦ ᐱᔭᕇᓚᐅᖏᓐᓂᖏᓐᓂᑦ 

ᑕᒪᑐᒪᓂ ᐊᕐᕌᒍᒥ ᐱᓕᕆᐊᒥ, ᑐᓴᐅᒪᖃᑎᒌᖏᓐᓇᖅᐳᒍᑦ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓂᒃ, ᕼᐋᒻᒪᓚᒃᑯᑦ 
ᑲᑎᒪᔨᖏᓐᓂᒃ, ᐊᒻᒪ ᐃᑳᕐᕕᒃ ᓄᓇᓖᑦ ᖃᐅᔨᒪᓂᐊᕐᒪᑕ ᖃᐅᔨᓴᕐᓂᕆᔭᑦᑎᓐᓂᒃ. 


